PERSIDANGAN KALI YANG KETIGA
(BELANJAWAN)
BAGI TEMPOH PENGGAL KETIGA
DEWAN NEGERI KELANTAN
YANG KELIMABELAS TAHUN 2025

SOALAN-SOALAN YANG DIKEMUKAKAN
UNTUK MENDAPAT JAWAPAN MULUT

Pada : 19 Jamadilawal 1447H
10 November 2025

Soalan-soalan yang dikemukakan oleh
1. YB TUAN ZURAIDIN BIN ABULLAH - CHETOK

Minta YAB Ustaz Dato’ Panglima Perang Menteri Besar nyatakan,
Apakah pendekatan vyang diambil oleh Kerajaan Negeri Dbagi
memperkukuhkan kerjasama dengan Jabatan Pembangunan Persekutuan
(JPP) bagi menjayakan perlaksanaan projek-projek pembangunan di
Kelantan?

JAWAPAN : (YAB DATO'’ PANGLIMA PERANG USTAZ DATO HAJI MOHD NASSURUDDIN BIN
HAJI DAUD)

Pendekatan yang diambil oleh Kerajaan Negeri bagi memperkukuhkan
kerjasama dengan Jabatan Pembangunan Persekutuan (JPP) atau nama
baharu bagi jabatan ini adalah Pejabat Pembangunan Persekutuan,
Unit Penyelarasan Pelaksanaan Jabatan Perdana Menteri (ICU, JPM)
bagi menjayakan perlaksanaan projek-projek pembangunan di Kelantan
adalah melalui penyelarasan dan pemantauan projek-projek vyang
telah diluluskan dalam Rancangan Malaysia di mesyuarat-mesyuarat
seperti Majlis Tindakan Pembangunan Negeri (MTPNG) dipengerusikan
oleh Menteri Besar, Jawatankuasa Pembangunan Tindakan Negeri
(JTPNG) dipengerusikan Setiausaha Kerajaan Negeri dan Mesyuarat
Jawatankuasa Tindakan Pembangunan Daerah yang dipengerusikan oleh
Ketua Jajahan.

_ m.s.

2.

YB DATO’ HAJI MOHD SYAHBUDDIN BIN HASHIM - GALAS

Minta YAB Ustaz Dato’ Panglima Perang Menteri Besar nyatakan, nama-
nama syarikat yang sedang menjalankan usahama dengan PKINK dalam
Pajakan Melombong yang masih lagi berkuat kuasa sehingga sekarang.

JAWAPAN : (YB DATO’ DR MOHAMED FADZLI BIN DATO’ HAJI HASSAN)

Bil.

Syarikat

No. Pajakan Melombong
(ML)

CMNM Mining Group Sdn. Bhd.

ML 10/2016(957.52HA)

Tempoh ML 21 Tahun

1) 31lhb. Disember 2017

2) 31lhb. Disember 2021 Pembaharuan 1

3) 31lhb. Disember 2025 Pembaharuan 2

4) 31lhb. Disember 2029 Pembaharuan 3

5) 31hb. Disember 2034 Pembaharuan 4

Tempoh Perjanjian

Bermula 20.1.2017 Hingga tamat tempoh ML

Prima Warisan Venture Sdn Bhd

ML 2/2005 (408HA) (Pembaharuan 2)

Tempoh ML 5 Tahun

19/9/2021 - 18/9/2026

Tempoh Perjanjian

19/9/2021 - 18/9/2026




3. FMR (Fortune Minerals ML 4/2014(24.57HA)
Resources)

Tempoh ML 10 Tahun

27/2/2014 - 26/2/2024

Tempoh Perjanjian

15.6.2023 - 2.5.2028

ML 5/2007(121.60HA)

Tempoh ML 5 Tahun

15/11/2022 - 14/11/2027

Tempoh Perjanjian

15.6.2023 - 2.5.2028

ML 2/2010(125.90HA)

Tempoh ML 5 Tahun

3/5/2023 - 2/5/2028

Tempoh Perjanjian

15.6.2023 - 2.5.2028

4., Sri Damar Mine Trading Sdn. ML 19/2009 (251.1 HA) (Pembaharuan 2)
Bhd.

Tempoh ML5 Tahun

23/12/2020 - 22/12/2025

Tempoh Perjanjian

23/12/2020 - 22/12/2025




Uzie Gold Mining Sdn Bhd

ML 2/ 2021 (198.20 HA)

Tempoh ML4 Tahun

1.4.2021 - 31.3.2024

Tempoh Perjanjian

1.4.2021 - 31.3.2024

MFR EVO Sdn Bhd

ML 7/2014 (24.57HA)

Tempoh ML 10 Tahun

21/7/2014 - 20/7/2024

ML 3/2014(30.30HA)

Tempoh ML 10 Tahun

27/2/2014 - 26/2/2024

ML 22/2015(49.74HA)

Tempoh ML 10 Tahun

15/10/2015 - 14/10/2025

CNMC Pulai Mining Sdn. Bhd.

EL 1/2010 (2300HA)

Blok Pulai, Gua Musang

m.s.

3. YB TUAN MOHD ALMIDI BIN JAAFAR - BUKIT BUNGA

Minta YAB Ustaz Dato’ Panglima Perang Menteri Besar menjelaskan
potensi pembangunan bandar baharu sempadan Bukit Bunga-Buketa
sebagai hab perdagangan dan pelancongan antarabangsa, termasuk
usaha kerajaan menarik pelaburan, pembangunan tanah strategik, dan
mengangkat sempadan ini sebagai ikon ekonomi Kelantan.

JAWAPAN : (YB MEJAR (B) DATO’ HAJI MD ANIZAM BIN ABDUL RAHMAN)

Bukit Bunga merupakan salah satu pekan yang penting dalam jajahan
Tanah Merah. Lokasinya yang strategik berada di pinggir jalan atau
laluan utama ke timur dan barat semenanjung Malaysia, yang Jjuga
merupakan pintu sempadan negara antara Malaysia dan Thailand
(Bukit Bunga - Buketa).

Rancangan Tempatan Jajahan Tanah Merah 2020 (Pelanjutan 2025)
menetapkan bahawa Pekan Bukit Bunga adalah Kawasan Promosi
Pembangunan Pelancongan Sempadan.

Secara keseluruhannya, Kawasan Promosi Pembangunan di Bukit Bunga
melibatkan kawasan seluas 143.40 hektar ataupun 10.30% daripada
keseluruhan kawasan Bukit Bunga. Kawasan ini akan diberi penekanan
di dalam memperkukuhkan peranannya sebagai Pusat Pertumbuhan Baru
dan salah satu pintu masuk utama ke Negeri Kelantan amnya dan
Negara khususnya.

Perancangan kawasan ini akan memfokuskan kepada pembangunan yang
komprehensif dengan keutamaan pembangunan perniagaan dan komponen-
komponen sokongan lain. Antara komponen pembangunan utama dalam
Kawasan Promosi Pembangunan Bukit Bunga 2020 ialah:-

i. Kawasan Perniagaan

e Kompleks Niaga Bukit Bunga

e Kawasan Rehat dan Rawat (R&R) dan Kawasan TLK Berpusat
e 7Zon Bebas Cukai

e Kawasan Pusat Perniagaan

e Terminal Pengangkutan Bersepadu

e Kawasan Perusahaan Kecil dan Sederhana (PKS) Bukit Bunga

_ m.s.

ii.

iii.

Kawasan Institusi dan Kemudahan

e Pusat Penerangan Pelancongan

e Masjid

e Pusat Keselamatan 1 (Ralai Polis : naiktaraf /
perpindahan balai polis sedia ada ke tapak baru dan Balai
Bomba Bukit Bunga)

e Pusat Keselamatan 2 (Pusat Kesihatan, Pengkalan UPP,
Pusat Kuarantina dan Pangkalan Unit Keselamatan) Kuartes
Kerajaan / Asrama Pekerja / Asrama Pelajar

e Perpustakaan Awam dan Dewan Serbaguna

Kawasan Lain-lain

e Kawasan Rekreasi (Taman Bandar / Linear)

e Sistem Perhubungan dan Sistem Infrastruktur Utama
Cadangan Imej dan Pengindahan Bandar

_ m.s.

4. YB TUAN SAIZOL BIN ISMAIL - SALOR

Minta YAB Ustaz Dato’ Panglima Perang Menteri Besar nyatakan,
apakah langkah Kerajaan negeri dalam tangani masalah anjing liar
yang semakin membimbangkan serta mengancam keselamatan masyarakat
awam?

JAWAPAN : (YB TUAN HILMI BIN ABDULLAH)

Pihak Berkuasa Tempatan (PBT) mempunyai kuasa untuk membanteras
isu haiwan liar seperti anjing berdasarkan punca kuasa di bawah
Seksyen 73 dan Seksyen 102 Akta Kerajaan Tempatan 1976 iaitu kuasa
Majlis untuk menggubal undang-undang kecil berkaitan pengawalan
haiwan berkeliaran di tempat awam dan Seksyen 80 dimana PBT boleh
memberi notis kepada pemilik haiwan agar tidak membiarkan haiwan
merayau. Jika ingkar tindakan undang-undang boleh diambil.

Selain dari itu, PBT juga boleh menjalankan penguatkuasaan haiwan
merayau melalui Undang-undang Kecil Haiwan Merayau-Rayau dan
Undang-Undang Kecil Pelesenan Anjing yang memberikan kuasa kepada
PBT untuk menangkap, menyita dan mengenakan kompoun / denda
terhadap pemilik.

Penguatkuasaan Pelesenan Anjing juga sedang giat dilaksanakan oleh
PBT-PBT dengan kadar bayaran RM20.00 bagi lesen dan RM10.00 bagi
lencana besi.

Tambahan itu juga, pihak Jabatan Perkhidmatan Veterinar Negeri
Kelantan (JPVNK) juga bertanggungjawab dalam mengendalikan masalah
haiwan liar termasuk anjing liar terutamanya melibatkan haiwan
yvang dijangkiti penyakit seperti ‘rabies’ berdasarkan Seksyen 32
- 42 Akta Binatang 1953. Kawalan penyakit zunosis (penyakit vyang
boleh merebak dari haiwan ke manusia)adalah di bawah bidang kuasa
Jabatan Perkhidmatan Veterinar. Manakala operasi Penguatkuasaan
Bersepadu Rabbies (tembakan) diadakan secara berkala bagi semua
PBT di Negeri Kelantan.

_ m.s.

5. YB TUAN HAJI MOHD HUZAIMY BIN CHE HUSIN - PANTAI IRAMA

Minta YAB Ustaz Dato’ Panglima Perang Menteri Besar nyatakan,
apakah strategi Kerajaan Negeri dalam membantu meningkatkan taraf
hidup para nelayan, petani, dan peniaga kecil di Bachok, khususnya
dengan cabaran kos sara hidup yang semakin tinggi.

JAWAPAN : (YB DATO’HAJI TUAN MOHD SARIPUDIN BIN TUAN ISMAIL)

Pihak Pejabat Tanah dan Jajahan Bachok telah melancarkan Pelan
Strategik 2025-2030 pada 14 Ogos 2025, yang merangkumi beberapa
teras strategik utama. Di bawah teras 2 : Memacu Pembangunan
Jajahan Secara Seimbang dan Mampan, terdapat beberapa strategi
yang memberi fokus kepada pembangunan zon pelancongan berasaskan
potensi tempatan serta penggalakan industri asas tani melalui
pembangunan agro pelancongan. Strategi ini dapat membantu
meningkatkan taraf hidup golongan nelayan, petani dan juga peniaga
kecil. Antara manfaat yang dapat membantu para nelayan, petani dan
peniaga kecil adalah seperti berikut

i. Nelaxan

Nelayan berpeluang untuk terlibat dalam aktiviti
pelancongan komuniti dengan menghasilkan produk sampingan
seperti keropok 1lekor, ikan kering, Dbelacan serta
pelbagai hasil laut lain vyang berpotensi meningkatkan
pendapatan. Hasil tangkapan laut Jjuga Dboleh diproses
menjadi produk nilai tambah seperti produk sejuk beku dan
makanan sedia dimakan, sekali gus memperkukuh daya saing
produk nelayan tempatan.

ii. Petani

Petani boleh menawarkan pakej ‘farm tours’ serta menjual
hasil tanaman secara terus kepada pelancong. Hasil
pertanian seperti buah-buahan, kerepek, serunding dan
produk hiliran lain boleh dijadikan tarikan tambahan. Agro
pelancongan turut membuka peluang kepada konsep ‘farm
stay’ di kebun atau dusun, sekali gus memperkenalkan gaya
hidup tani sebagai pengalaman unik kepada pelancong.

iii. Peniaga kecil
Peniaga kecil boleh memainkan peranan sebagai penyedia
makanan tempatan, kraftangan, homestay atau produk IKS
yang berkaitan dan berpotensi. Strategi ini bukan sahaja
meningkatkan peluang ekonomi secara langsung kepada
komuniti setempat, malah menggalakkan penyertaan mereka
dalam aktiviti pelancongan. Peniaga kecil juga berpotensi
menjadi pengedar utama produk agro berasaskan komuniti,

_ m.s.




selain membangunkan jenama  produk  tempatan untuk
dipasarkan di dalam dan luar negeri Kelantan.

Melalui Strategi ini, Bachok dapat membangunkan ekonomi setempat
berasaskan sumber asli dan tradisi masyarakat sendiri,
meningkatkan pendapatan, mewujudkan peluang pekerjaan baru, dan
dalam masa sama mengekalkan identiti budaya serta kelestarian alam
sekitar.

Selain itu, terdapat Jjuga beberapa bantuan yang telah disediakan
oleh kerajaan dibawah Jabatan Pertanian bagi membantu meningkatkan
taraf hidup para petani. Diantaranya adalah seperti mana berikut

i. Pembangunan Industri Buah-Buahan - Peningkatan hasil
pengeluaran melalui penggantian tanaman sedia ada kepada
varieti yang disyorkan secara sulaman atau cantuman dewasa
atau lain-lain input yang bersesuaian.

ii. Pembangunan Industri Sayur-sayuran - Peningkatan hasil
pengeluaran sayur-sayuran melalui kaedah penanaman serta
teknologi terkini.

iii. Pembangunan Industri Usahawan Tani - Meningkatkan
pengeluaran hasil, berkualiti dan selamat dimakan selain
memenuhi keperluan domestic dan eksport.

iv. Pembangunan Tanah Terbiar - Meningkatkan aktiviti guna tanah
serta mengurangkan tanah-tanah terbiar bagi peningkatan
sosio ekonomi setempat serta pengeluaran hasil tanaman
makanan bagi memenuhi jaminan bekalan makanan Negara.

_ m.s.

6. YB ZAMERI BIN MAT NAWANG - JELAWAT

Minta YAB Ustaz Dato’ Panglima Perang Menteri Besar nyatakan,
berapakah jumlah bilangan pelajar telah yang mendapat manfaat dari
pelaksanaan program tuisyen rakyat yang mula diperkenalkan tahun
lalu dan apakah pencapaian program tersebut.

JAWAPAN : (YB DATO’WAN ROSLAN BIN WAN HAMAT)

Jumlah pelajar vyang telah menyertai Program Tuisyen Rakyat
Sejahtera Kelantan pada tahun 2025 seramai 2,604 Dberbanding
penyertaan bagi tahun 2024 seramai 1,495 orang melibatkan semua 45
DUN. Jumlah keseluruhan pelajar yang telah mendapat manfaat dari
pelaksanaan program Tuisyen Rakyat Sejahtera Kelantan (TRS) ialah
berjumlah 4100 orang.

Peningkatan jumlah adalah karena setiap DUN digalakkan mengadakan
2 kelas bagi memenuhi hasrat pelajar dengan mengambil kira faktor
geografi dan keselamatan. Pada tahun 2025, peruntukan berjumlah
RM675,000.00 ditambah Dbagi memberi lebih peluang kepada para
pelajar. Semua DUN telah berjaya melaksanakan Program Tuisyen
Rakyat Sejahtera Kelantan pada tahun 2025.

_ m.s.

7. YB TUAN HARUN BIN ISMAIL - TAWANG

Minta YAB Ustaz Dato’ Panglima Perang Menteri Besar nyatakan,
sejauh manakah keberkesanan program untuk OKU yang digerakkan oleh
Kerajaan Negeri Kelantan melalui MPPOK serta PPO Dberperanan di
setiap Parlimen?

JAWAPAN : (YB DATO’ ROHANI BINTI IBRAHIM)

Kerajaan Negeri melalui Majlis Persefahaman Pertubuhan OKU
Kelantan (MPPOK) serta Penyelaras Pembangunan OKU Parlimen (PPO)
sentiasa komited melaksanakan pelbagai program bagi
memperkasakan golongan OKU agar mereka mampu berdikari,
berperanan aktif dalam masyarakat serta mendekatkan diri kepada
Allah SWT melalui gerak kerja kebajikan. Sehingga September
2025, jumlah Orang Kurang Upaya (OKU) vyang berdaftar melalui
Sistem Pengurusan Orang Kurang Upaya (SMOKU) di Negeri Kelantan
ialah seramai 44,705 orang.

Pelbagai program dan inisiatif bersama kerajaan negeri telah
dilaksanakan bagi memberdayakan golongan mereka supaya keluar
untuk terlibat secara langsung dengan masyarakat, berdikari
disamping turut berlumba-lumba mendekatkan diri kepada Allah
melalui gerak kerja kebajikan. Antaranya, Program Pembinaan &
Pemerkasaan Jati Diri (seperti Kuliah Dhuha Bulanan, Usrah,
Qiam, Kelas Fardhu Ain dan Kelas Al-Quran), Program Latihan
Kepimpinan dan Pemerkasaan Ekonomi, Program Penerangan dan
Advokasi kepada pemimpin dan masyarakat umum serta Siri Ziarah
dan Agihan Bantuan.

Dalam menilai  keberkesanan pelaksanaan program, beberapa
mekanisme pemantauan dan pembangunan strategik telah diwujudkan,
antaranya:

i. Majlis Penasihat OKU Negeri Kelantan

MPON menjadi satu medium menghimpunkan pelbagai pemain
industri utama dalam isu OKU serta wakil agensi berkaitan
untuk memastikan pembangunan OKU dibincangkan secara
bersepadu dan memastikan hak dan kepentingan warga OKU
ditangani sewajarnya berasaskan dasar negeri Kelantan. Ia
juga akan dimanfaatkan untuk membentuk satu sistem
sokongan yang bersepadu untuk mendaya-upayakan warga OKU.
Dibawah MPON terdapat 7 Jawatankuasa kecil yang berfungsi
memantau dan menasihati kerajaan. Melalui MPON juga,
kerajaan berhasrat melahirkan lebih ramai para penggiat
OKU agar kecemerlangan MPPOK yang ada hari ini bersifat
lestari dan ada kesinambungan sekaligus meningkatkan
peranan MPPOK.

_ m.s.

ii. Sekretariat dan Kumpulan Think Tank OKU Kelantan
Kerajaan Negeri Jjuga telah melantik kumpulan
penyelidik sebagai Pakar Pemikir dalam Dasar Orang
Kurang Upaya Mugarrabun Kelantan. seramai tujuh (7)
orang penyelidik ini akan memantau dan menilai semula
dari semasa ke semasa.

iii. Peningkatan Pendaftaran OKU

Pelaksanaan program-program pemerkasaan dan jati diri
OKU telah banyak menimbulkan reaksi positif komuniti
OKU terhadap keberkesanan dan faktor perubahan dalam
membantu pembentukan jatidiri OKU yang lebih mandiri.
Buktinya, berlakunya peningkatan peratusan
pendaftaran OKU berbanding dahulu. Usaha MPPOK yang
sangat proaktif turun menyantuni dan mendekati OKU ke
seluruh kawasan ini melalui Skuad Upaya dan siri
jelajah OKU telah berjaya membantu memberi kesedaran
kepada OKU mendaftar dengan Jabatan Kebajikan
Masyarakat.

iv. Melahirkan Tokoh OKU Pelbagai Bidang
Lebih ramai tokoh-tokoh OKU vyang berjaya dalam
pelbagai bidang hingga ke peringkat nasional dan
antarabangsa dapat di tonjolkan. Contohnya, Saudara
Muhammad Qayyim Nizar Sarimi dan Ahmad Faiz Bin
Ibrahim. Program Jejak OKU Biso yang dilaksanakan oleh
MPPOK untuk menjejaki golongan OKU dengan lebih dekat
untuk mengenengahkan OKU vyang berjaya dari segi
akademik mahupun kemahiran serta mampu Dberdikari
supaya mereka kembali menyumbang kepada negeri.

V. Aksesibiliti dan Kemudahan Mesra OKU
Melalui beberapa siri kunjung hormat ke pelbagai
Jabatan dan Kementerian, kerajaan bersama MPPOK
sentiasa berusaha untuk menyediakan kemudahan
prasarana vyang mesra OKU di premis kerajaan,
perniagaan dan masjid.

vi. Melahirkan Penceramah OKU
Membekalkan tenaga penceramah ke masjid- masjid
seluruh Kelantan Dbagi menyebarluaskan Gagasan OKU
Mugarrabun

Secara keseluruhannya, pelaksanaan program oleh MPPOK dan PPO
telah menunjukkan kesan ©positif dalam meningkatkan tahap
kebergantungan diri, jati diri serta keterlibatan sosial golongan
OKU di Kelantan.

_ m.s.

8. YB TUAN ZUBIR BIN ABU BAKAR - MENGKEBANG

Minta YAB Ustaz Dato’ Panglima Perang Menteri Besar nyatakan sejauh
manakah impak pelaksanaan sambutan hari-hari kebesaran Islam
seperti Sambutan Hari Wukuf, Hari Mabit dan sebagainya dari sudut
dakwah dan tarbiah kepada masyarakat Kelantan secara
keseluruhannya.

JAWAPAN : (YB TUAN MOHD ASRI BIN MAT DAUD)

Dari sudut dakwah, sambutan hari-hari kebesaran Islam seperti Hari
Wukuf, Hari Mabit, Maulidur Rasul (Hubbun Nabi), Israk Mikraj,
Hijratur Rasul, Nuzul Al-Quran dan lain-lain memberi peluang untuk
menyebarkan ilmu, kefahaman dan penghayatan ajaran Islam kepada
masyarakat. Melalui ceramah, tazkirah, forum dan pelbagai program,
rakyat dapat didedahkan dengan mesej tauhid, ibadah, akhlak serta
nilai-nilai murni yang bersumberkan al-Quran dan sunnah. Ia Jjuga
menjadi medan memperkukuhkan syiar Islam dan menyemarakkan rasa
cinta umat kepada agama Allah SWT.

Dari sudut tarbiah pula, program-program ini mendidik Jjiwa
masyarakat dengan penghayatan rohani. Contohnya:

i. Hari Wukuf mengingatkan kita tentang hakikat kebersamaan
umat Islam di arafah yang melambangkan persamaan darjat di
sisi Allah.

ii. Hari Mabit mendidik umat agar merenung hikmah kesabaran,
ketaatan dan pengorbanan dalam ibadah Haji.

iii. Maulidur Rasul (Hubbun Nabi) menyemarakkan rasa cinta umat
kepada Rasulullah SAW, di samping mengajak masyarakat
meneladani sunnah baginda dalam kepimpinan, akhlak dan
kehidupan seharian.

iv. Israk Mikraj mendidik masyarakat tentang kepentingan solat
sebagai tiang agama, serta mengingatkan umat Islam bahawa
kekuatan rohani adalah asas kejayaan dunia dan akhirat.

v. Hijratur Rasul pula memberi tarbiah tentang kepentingan
perancangan, perpaduan dan pengorbanan demi mencapai
perubahan yang lebih baik dalam masyarakat dan pentadbiran.

Dengan pelaksanaan sambutan hari-hari kebesaran Islam ini,
kerajaan negeri vyakin bahawa masyarakat Kelantan dapat terus
diperkasa dengan kefahaman Islam yang syumul . Secara
keseluruhannya, ia menjadi wadah dakwah yang berkesan dan medium
tarbiah yang membentuk peribadi muslim yang seimbang, insya-Allah.

_ m.s.

9. YB DATO’ ABDUL HADI BIN AWANG KECHIL - KUALA BALAH

Minta YAB Ustaz Dato' Panglima Perang Menteri Besar nyatakan adakah
Kerajaan bercadang untuk menaiktaraf infrastruktur, utiliti dan
kemudahan awam di sepanjang Sungai Pergau daripada Lata Kashmir
hingga ke Pusat Rekreasi Gunung Reng bertujuan untuk menarik
kehadiran lebih ramai pelancong ke kawasan ini?

JAWAPAN : (YB TUAN HILMI BIN ABDULLAH)

Kerajaan Negeri Kelantan sentiasa komited dalam melaksanakan
kajian dan perancangan pembangunan pelancongan, khususnya bagi
mewujudkan tarikan baharu di kawasan Lata Kashmir dan Pusat
Rekreasi Gunung Reng. Majlis Daerah Jeli turut mengambil langkah
proaktif dengan

i. Merangka Pelan Strategik Pelancongan Jajahan Jeli, vyang
bertujuan memperkukuh promosi serta pembangunan produk
pelancongan di Jjajahan tersebut. Melalui pelan strategik
berkenaan, sebanyak sembilan (9) kawasan tarikan pelancongan
utama di Jeli telah dikenal pasti untuk dibangunkan dan
dipromosikan secara lebih menyeluruh. Pelan Strategik ini
telah disiapkan pada 9 Disember 2024 dan diluluskan dalam
Mesyuarat Penuh Majlis Daerah Jeli pada 16 Disember 2024.

ii. Satu program Townhall juga telah diadakan pada 16 Januari
2025 bertempat di Taman Cahaya Ibadah, Gunung Reng, Jeli.
Selain daripada aspek pelancongan yang terdapat dalam pelan
strategik tersebut, aspek-aspek perancangan fizikal yang lain
juga telah diambil kira dalam pembangunan pelan strategik
tersebut antaranya adalah seperti infrastruktur dan fasiliti.
Kesemua ini adalah merupakan langkah dan strategi Majlis
Daerah Jeli dalam menjadikan Jeli sebagai satu kawasan
pelancongan yang berdaya saing sekaligus menjamin kualiti
alam sekitar agar sentiasa terpelihara dan mampan.

iii. Berkolaborasi bersama Majlis Perbandaran Hulu Selangor pada
28 Mei 2025 bagi membincangkan strategi-strategi pelancongan,
akta-akta dan garis panduan pelancongan seperti Garis Panduan
Tapak Perkhemahan. Garis panduan tersebut juga telah
dibentangkan di dalam Mesyuarat Penuh Majlis Daerah Jeli
Bil.7/2025 pada 30 Julai 2025.

Kewujudan lokasi rekreasi dan potensi pelancongan alam semula jadi
seperti Sungai Pergau, Lata Kashmir dan Gunung Reng menunjukkan
bahwa kawasan tersebut mempunyai daya tarikan semula Jjadi yang
tinggi, merangkumi keindahan air terjun, sungai, hutan dan
landskap semula jadi yang menawan. Kawasan yang mempunyail potensi
pelancongan seperti ini akan diberi perhatian oleh Kerajaan Negeri
untuk  pembangunan infrastruktur sokongan bagi memperkukuh

_ m.s.




kemudahan pelancongan dan rekreasi setempat. Langkah ini bukan
sahaja mampu meningkatkan keselesaan pelawat, malah akan
menyumbang kepada pertumbuhan ekonomi setempat serta memperkukuh
imej Kelantan sebagai destinasi pelancongan alam semula jadi yang
berdaya saing. Antara kriteria vyang diambil perhatian dalam
mencapal halatuju pembangunan ini adalah seperti berikut:-Skop
cadangan (utama)

i. Akses & Pengangkutan

e Naik taraf jalan raya penghubung utama ke Lata Kashmir, jeti
Tasik Pergau dan Gunung Reng (permukaan, longkang, papan
tanda arah).

e Ruang letak kereta teratur di titik tumpuan (Jjetty,
trailhead), platform bas mini untuk rombongan pelancong.

e Laluan pejalan kaki / jambatan selamat di tebing sungai
untuk aktiviti berjalan/rim trail.
Justifikasi: akses baik mengurangkan halangan lawatan dan
meningkatkan masa tinggal pelawat

ii. Utiliti Asas & Keselesaan

e Bekalan air bersih (stesen pam atau tangki simpan), tandas

awam yang mesra alam (sistem kumbahan ringkas atau
biotoilet), bekalan elektrik asas (lampu Jjalan di kawasan
tumpuan) .

e TLiputan rangkaian mudah alih dan akses internet asas di
kawasan tumpuan (penting untuk keselamatan & promosi).
Faedah: kualiti perkhidmatan menaikkan pengalaman pelancong
dan keselamatan.

iii. Kemudahan Pelawat & Keselamatan

e Pusat maklumat/pusat pelawat kecil (informasi, peta, kaunter
pendaftaran aktiviti).

e Kemudahan kecemasan: pondok keselamatan, bot penyelamat,
station pertolongan cemas.

e Penanda laluan, papan maklumat tentang risiko (arus kuat,

perubahan paras air), dan balai pengawasan.
Justifikasi: kawasan semulajadi seperti Lata Kashmir
memerlukan infrastruktur keselamatan untuk aktiviti
air/trekking.

iv. Fasiliti Rekreasi & Penginapan

e Platform picnic, gazebo, platform melihat pemandangan,
kawasan perkhemahan terkawal (glamping kecil jika sesuai).

e Syarat & garis panduan untuk chalet/eco-lodges kecil di
tebing Tasik Pergau (kerjasama KESEDAR / pengusaha
setempat) .

vi.

Pengurusan Alam Sekitar & Pelestarian

Pelan pengurusan sisa (tong kitar semula, kutipan sisa
berkala), hadkan pembinaan infrastruktur keras di zon
sensitif.

Kajian impak alam sekitar & geologi (rujuk kajian geo-
pelancongan Jeli) sebagai syarat kelulusan setiap projek.
Penglibatan Komuniti & Kapasiti Tempatan

Latihan pemandu pelancong setempat, sokongan pemasaran
homestay/produk kraftangan, dan geran mikro untuk pengusaha
kecil.

Menubuhkan pengurusan komuniti (komuniti pelawat) untuk
penyelenggaraan dan kawal selia aktiviti.

_ m.s.

10. YB TUAN MOHD RUSLI BIN ABDULLAH- WAKAF BHARU

Minta YAB Ustaz Dato’ Panglima Perang Menteri Besar nyatakan sejauh
manakah pelaksanaan pihak kerajaan negeri untuk membina atau
menaik taraf padang bola sepak di setiap kawasan dewan undangan
negeri kelantan iaitu 1 dun 1 padang bola yang bersesuaian untuk
kegunaan dan manfaat masyarakat terutamanya golongan belia.

JAWAPAN : (YB TUAN ZAMAKHSHARI BIN MOHAMAD)

Bagi merealisasikan hasrat mempunyai 1 dun 1 padang bola sepak
yang bersesuaian untuk kegunaan dan manfaat masyarakat terutamanya
golongan belia, Kerajaan Negeri telah memperuntukkan sebanyak
RM800 Ribu setahun bagi tujuan ini mengikut syarat-syarat bagi
keperluan pembangunan berkaitan. Dari tahun 2024 hingga 2025,
terdapat empat (4) dun yang telah disalurkan peruntukkan ini serta
dilaksanakan oleh samaada pihak Pejabat Tanah dan Jajahan (PTJ)
atau Majlis Daerah. Pada Tahun 2024, hanya satu (1) dun yang telah
disalurkan peruntukan seperti berikut:

i. Menaiktaraf Padang Bola Kg. Repek, Pasir Mas, Kelantan

ii.

Manakala pada Tahun 2025, sebanyak tiga (3) dun vyang telah
disalurkan peruntukan sebagaimana berikut

i. Kerja-Kerja Menaik Taraf Padang Bola Dan Kerja-Kerja
Berkitan Di Tapak Cadangan Mini Stadium / Kompleks Sukan Gual
Ipoh Tanah Merah, Kelantan.

ii. Kerja-Kerja Baik Pulih Padang Bola Kampung Domis, Dun Bukit
Panau, Jajahan Tanah Merah, Kelantan.

iii. Permohonan Bina Sebuah Padang Bola di Mukim Dalam Rhu,
Semerak, Pasir Puteh, Kelantan

Dun yang masih dalam proses adalah dun Pantai Irama iaitu Projek

Menaik Taraf Padang Bola Rekang Hulu, Dun Pantai Irama, Bachok,

Kelantan.

Maklumat berhubung padang bola sepak sedia ada dan cadangan baru
mengikut Dewan Undangan Negeri (DUN) seperti di Lampiran B.

_ m.s.

11. YB PUAN NOR ASILAH BINTI MOHAMED ZIN - LIMBONGAN

Minta YAB Ustaz Dato’ Panglima Perang Menteri Besar nyatakan,
Adakah terdapat geran atau bentuk sokongan daripada kerajaan bagi
memelihara acara tradisional Kelantan seperti wayang kulit, dikir
barat, dan warisan budaya kampung?

JAWAPAN : (YB DATUK KAMARUDDIN BIN MD NOR)

Kerajaan Negeri Kelantan sentiasa menunjukkan komitmen tinggi
dalam memelihara dan memartabatkan seni serta warisan budaya
tradisional negeri. Usaha ini bukan sahaja dilaksanakan melalui
penganjuran program dan persembahan kebudayaan, tetapi juga dengan
memberikan sokongan dari segi peruntukan kewangan dan logistik
bagi memastikan kelangsungan acara warisan tradisi. Antara bentuk
sokongan yang diberikan termasuklah:

Kerajaan Negeri menyokong penganjuran program-program kebudayaan
dengan menyalurkan dana melalui kelulusan kertas kerja vyang
dikemukakan oleh pihak penganjur. Kertas kerja 1ini merangkumi
keperluan logistik, bayaran kepada penggiat seni, promosi, dan
aspek teknikal 1lain vyang diperlukan bagi menjayakan sesuatu
program seni tradisional.

Contoh terkini adalah Program Simfoni Dikir Barat di Jajahan

Machang yang telah berjaya dianjurkan pada Februari 2025. Program
ini bukan sahaja mendapat sokongan dana daripada kerajaan negeri,
malah turut dimasukkan ke dalam senarai acara utama dalam Calendar
of Events (COE) Kelantan 2025. Ini membuktikan kesungguhan
kerajaan dalam memperluas capaian seni tradisional ke pelbagai
daerah serta memupuk semangat cintakan budaya dalam kalangan
rakyat.

Melangkah ke hadapan, Kerajaan Negeri turut merancang untuk
menganjurkan Program Seni Silat Negeri Kelantan pada tahun 2026,
yvang akan dimasukkan secara rasmi ke dalam kalendar acara negeri
(COE 2026) . Program ini bakal menghimpunkan pelbagai peserta dalam
negeri dan luar negeri dan dijangka menjadi satu lagi daya tarikan
pelancongan budaya serta platform pemerkasaan jati diri generasi
muda.

Sokongan Kerajaan Negeri Kelantan terhadap seni dan warisan
tradisional bukan sahaja dari segi moral dan pentas persembahan,
tetapi juga melalui bantuan kewangan yang terancang dan berfokus.
Langkah-langkah ini diyakini mampu memastikan kelangsungan seni
tradisi Kelantan agar terus berkembang dan diwarisi oleh generasi
akan datang.

12, YB DATO’ HAJI ABDUL RAHMAN BIN YUNUS - PASIR TUMBOH

Minta YAB Ustaz Dato’ Panglima Perang Menteri Besar nyatakan,
Berapakah kes perlombongan haram yang telah di kesan dan di dakwa
dalam tempoh dua tahun kebelakangan (2023-2024) dan apakah langkah
bagi membenteras aktiviti haram ini?

JAWAPAN : (YB DATO’ DR MOHAMED FADZLI BIN DATO’ HAJI HASSAN)

DISYORKAN DIJAWAB BERSAMA DENGAN SOALAN DARI SAMA DARI YB TUAN

KAMARUZAMAN BIN MOHAMAD - GUAL PERIOK SOALAN HARI PERTAMA

Pada tahun 2023 hingga 2024 sebanyak 62 serbuan ke atas aktiviti
perlombongan haram yang melibatkan rampasan seperti Jjentera dan
peralatan berkaitan vyang berkaitan dengan aktiviti itu serta

tangkapan. Dimana kertas siasatan telah dibuka dan telah
diselesaikan melalui penawaran kompaun kepada pengusaha
perlombongan haram. Penawaran kompaun 1ni adalah sebagai

alternatif kepada pendakwaan berdasarkan kepada pertimbangan dan
keputusan pihak Pejabat Pendakwaan Negeri Kelantan.

Disamping itu bagi membenteras aktiviti perlombongan haram ini
beberapa langkah kawalan telah dilaksanakan sebagaimana berikut:-

i. Mengadakan pemantauan berkala ke atas kawasan yang
dikenalpasti berpotensi wujud aktiviti perlombongan haram
terutama di Jajahan Hulu Kelantan seperti Gua Musang daan
Kuala Krai;

ii. Bekerjasama dengan agensi-agensi berkaitan seperti pihak PDRM
terutama pihak Pasukan Gerakan Am melalui penyaluran maklumat
mengenail lokasi-lokasi ‘hot spot’ aktiviti perlombongan haram
bagi membolehkan risikan dibuat terlebih dahulu sebelum
operasi penguatkuasaan bersepadu dilaksanakan.

_ m.s.

13. YB TUAN MOHD ALMIDI BIN JAAFAR - BUKIT BUNGA

Minta YAB Ustaz Dato’ Panglima Perang Menteri Besar menjelaskan
sejauh mana ruang kerjasama boleh diperkukuhkan antara Majlis
Agama Islam dan Adat Istiadat Melayu Kelantan (MAIK) dan ADUN di
kawasan masing-masing, supaya program masjid dapat dirangka lebih
dekat dengan keperluan masyarakat setempat, serta memperkukuhkan
peranan masjid sebagai pusat komuniti negeri

JAWAPAN : (YB TUAN MOHD ASRI BIN MAT DAUD)

BELUM TERIMA DARI PEJABAT UPEN




14. YB TUAN MOHD AZMAWI FIKRI BIN HAJI ABDUL GHANI - NENGGIRI

Minta YAB Ustaz Dato’ Panglima Perang Menteri Besar nyatakan Apakah
status terkini dan penilaian keberkesanan projek-projek tebatan
banjir utama di Lembangan Sungai Kelantan dan sungai-sungai lain.

JAWAPAN : (YB DATO’ DR HAJI IZANI BIN HUSIN)

Untuk makluman, bagi Lembangan Sungai Kelantan, terdapat Projek
Lembangan Bersepadu Sungai Kelantan (PLSB Sg Kelantan Fasa 1 dengan
status kemajuan fizikal terkini ialah jadual - 96.26% dan semasa
- 97.05% dan Projek Lembangan Bersepadu Sungai Kelantan (PLSB Sg
Kelantan Fasa 2 dengan status kemajuan fizikal terkini ialah jadual

-7.42% dan semasa - 8.60%) dimana kedua-dua projek sedang dalam
pelaksanaan.

Beberapa kawasan yang sekian lama banjir setiap tahun seperti
kampung laut dan kampung palekbang telah diselamatkan dari bencana
banjir setelah kompenen projek tersebut siap di kawasan berkenaan.
Secara keseluruhannya, projek PLSB ini akan mengurangkan risiko
banjir di kawasan vyang dikenalpasti banjir setiap tahun.
Walaubagaimanapun, pelaksanaan projek tersebut secara Dberfasa
tidak dapat menyelesaikan masalah banjir secara keseluruhan
sehingga kesemua komponen dalam rancangan tebatan banjir Sungai
Kelantan dilaksanakan sepenuhnya.




15. YB TUAN HAJI MOHD FAUZI BIN ABDULLAH - MANEK URAI

Minta YAB Ustaz Dato’ Panglima Menteri Besar nyatakan sejauh
manakah perkembangan terkini stadium Bukit Merbau Pasir Puteh?

JAWAPAN : (YB TUAN ZAMAKHSHARI BIN MOHAMAD)

Perkembangan terkini bagi pembinaan Stadium Utama Bukit Merbau
menunjukkan kemajuan fizikal projek telah mencapai 24.66%, sedikit
kelewatan berbanding Jjadual asal iaitu 27.70%. Sehingga kini,
kerja-kerja utama yang sedang dijalankan merangkumi pembinaan
struktur asas, termasuk pemasangan pile cap serta kerja-kerja
konkrit Dbertetulang bagi struktur bangunan stadium dan Jjuga
pembinaan parkir Dbertingkat. Di samping itu, kontraktor Jjuga
sedang giat melaksanakan pemasangan tiang (column) serta rangka
bumbung jenis channel roof trusses di tapak casting yard IBS
(Industrialized Building System) bagi menghasilkan komponen
struktur stadium yang akan digunakan, melibatkan proses fabrikasi
selepas tapak ini siap dibina sepenuhnya.

Stadium Utama Bukit Merbau merupakan komponen utama dalam projek
pembangunan Madinah Al-Riadhah. Reka bentuk stadium ini adalah
mematuhi piawaian dan garis panduan teknikal yang terkini, agar
dapat memenuhi keperluan pengguna dan memastikan keberlangsungan
fungsi fasiliti tersebut dalam jangka masa panjang. Projek ini
dijangka dapat disiapkan sepenuhnya menjelang 23 Februari 2027,
selaras dengan pelan jadual pelaksanaan yang telah ditetapkan.




16. YB TUAN AHMAD ZAKHRAN BIN MAT NOOR - KEMUNING

Minta YAB Ustaz Dato’ Panglima Perang Menteri Besar nyatakan
perkembangan aktiviti pelayaran sungai (river cruise) di sepanjang
Sungai Kelantan sebagai produk pelancongan terbaharu di negeri
ini.

JAWAPAN : (YB DATUK KAMARUDDIN BIN MD NOR)

Jawatankuasa Pelancongan, Kebudayaan, Kesenian dan Warisan Negeri
melalui Pusat Penerangan Pelancongan Negeri Kelantan telah
melaksanakan usaha untuk menjadikan pelayaran menggunakan perahu
kolek tradisional sebagai daya tarikan utama Dberkonsepkan
“Pelayaran Warisan Kelantan”. Buat masa ini, beberapa buah perahu
kolek telah disediakan dan Dberoperasi, dengan menawarkan
pengalaman pelayaran dari kawasan Tambatan Diraja Kota Bharu
menuju ke Kampung Laut, Tumpat.

Kerajaan Negeri melalui Pusat Penerangan Pelancongan Negeri
Kelantan juga telah menjalinkan kerjasama strategik dengan
Persatuan Ejen-Ejen Pelancongan dan Pengembaraan Malaysia (MATTA)
bagi memasarkan dan menjual pake] pelancongan ini kepada pelancong
tempatan dan luar negeri.

Inisiatif ini bukan sahaja memperkenalkan keindahan Sungai
Kelantan dan warisan masyarakat setempat, malah memberi peluang
ekonomi baharu kepada pengusaha tempatan serta memelihara seni
pembuatan kolek tradisional yang menjadi kebanggaan negeri.




17. YB TUAN HAJI MOHD ADANAN BIN HASSAN - KELABORAN

Minta YAB Ustaz Dato’ Panglima Perang Menteri Besar nyatakan apakah
hasil kajian vyang dibuat oleh Kerajaan Negeri Kelantan bagi
mengukur 1indek tagwa rakyat Kelantan dan apakah strategi yang
dibuat untuk meningkatkan indek tagwa agar sentiasa lebih baik?

JAWAPAN : (YB DATO’ DR MOHAMED FADZLI BIN DATO’ HAJI HASSAN)

Dalam kerangka menilai tahap ketagwaan rakyat negeri Kelantan,
kerajaan negeri telah melaksanakan kajian mengenai tahap kepatuhan
solat fardu dalam kalangan masyarakat negeri Kelantan.

Kajian yang dijangka siap pada Mac 2026 bertujuan untuk menilai
tahap kesedaran agama Islam, khususnya amalan solat fardu dalam
golongan remaja, belia dan warga emas serta meninjau pengaruh
pelaksanaan solat fardu terhadap pembentukan sahsiah dan
penghayatannya dalam keluarga dan masyarakat.

Selain itu, bagi menilai tahap kefahaman dan penghayatan para
pegawai serta kakitangan kerajaan terhadap nilai teras
perkhidmatan awam Negeri Kelantan iaitu ‘Ubudiyyah, Mas’uliyyah
dan Itgan (UMI), Kerajaan Negeri telah melaksanakan Audit
Penarafan UMI sebagai satu instrumen penilaian menyeluruh. Audit
ini bukan sekadar menilai kecekapan dan prestasi kerja, tetapi
turut memberi penekanan kepada penerapan nilai-nilai Islam dalam
etika, amanah dan integriti perkhidmatan awam, selaras dengan
dasar penghayatan membangun bersama Islam.

Hasil pelaksanaan audit penarafan tersebut menunjukkan pencapaian
yvang baik, di mana sebanyak 64% daripada keseluruhan 50 agensi
yvang diaudit telah mencapai penarafan empat dan lima bintang dalam
sesi pengauditan kali pertama. Pencapaian 1ini menggambarkan
komitmen tinggi penjawat awam negeri terhadap penerapan nilai-
nilai umi dalam melaksanakan tanggungjawab mereka sebagai penjawat
awam.

Kerajaan negeri akan terus memperkukuh pelaksanaan Audit Penarafan
Umi ini secara berterusan bagi memastikan budaya kerja berteraskan
nilai Islam 1ini benar-benar dihayati di semua peringkat
pentadbiran, menuju ke arah pembentukan perkhidmatan awam yang
bertagwa, efisien dan berintegriti tinggi.

Kerajaan negeri turut berhasrat untuk melaksanakan Indeks Syariah
Negeri Kelantan, sebagai satu instrumen pentadbiran bagi mengukur
tahap pematuhan syariah dalam setiap portfolio, jabatan dan agensi
yvang berada di bawah pentadbiran kerajaan negeri. Pelaksanaan

indeks ini akan membolehkan kerajaan menilai sejauh mana prinsip
dan nilai Islam diterapkan secara menyeluruh dalam tadbir urus,
perkhidmatan awam, pembangunan ekonomi, sosial serta kebajikan
rakyat.

Melalui pelaksanaan indeks syariah ini, Kerajaan Negeri dapat
mengenal pasti kekuatan dan ruang penambahbaikan bagi memastikan
segala dasar, program dan keputusan yang dibuat selaras dengan
Magasid Syariah serta menjurus ke arah pembentukan masyarakat dan
negeri yang bertagwa, selaras dengan dasar penghayatan membangun
bersama Islam.

Dalam usaha mempromosikan pengamalan shariah dalam seluruh bidang
kehidupan sekaligus meningkatkan nilai tagwa rakyat, kerajaan
negeri Jjuga bercadang untuk menganjurkan Program Shariah Life,
Mewajah Kelantan Sejahtera pada 20 November 2025 ini. Antara lain,
program 1ini Dbertujuan meningkatkan pengetahuan dan kesedaran
rakyat tentang pentingnya hidup berlandaskan hukum shariah,
seterusnya membolehkan rakyat menikmati kehidupan yang sejahtera
dan berkat. Selanjutnya, barulah pengukuran indeks tagwa boleh
dilaksanakan.




18 YB TUAN HAJI AZHAR BIN SALLEH - PULAI CHONDONG

Minta YAB Ustaz Dato’ Panglima Perang Menteri Besar nyatakan,
sejauh manakah inisiatif MyDigital telah dilaksanakan di Negeri
Kelantan dan apakah langkah Dbagi mengintegrasikan sistem
pentadbiran negeri dengan platform digital Kerajaan Persekutuan?

JAWAPAN : (YB DATO’WAN ROSLAN BIN WAN HAMAT)

MyDigital ialah satu inisiatif nasional yang melambangkan aspirasi
negara untuk mentransformasikan Malaysia menjadi negara
berpendapatan tinggi yang berpacukan pendigitalan, dengan
memanfaatkan kemajuan teknologi Revolusi Perindustrian Keempat
(4IR) dan menjadikan Malaysia sebagai peneraju serantau dalam
ekonomi digital.

Untuk menyokong pelaksanaan inisiatif tersebut di peringkat
negeri, Kerajaan Negeri Kelantan telah membangunkan Pelan Tindakan
Ekonomi Digital Negeri Kelantan 2030 yang merupakan blueprint yang
menggariskan hala tuju strategik ekonomi digital untuk jangka masa
sehingga 2030 bagi memacu pertumbuhan ekonomi digital di Negeri
Kelantan dengan mengoptimumkan peluang digital yang wujud merentas
kerajaan negeri, perniagaan dan rakyat termasuk Pertubuhan
Masyarakat Sivil (Civil Society Organization (CSO). Pelan ini juga
bertujuan untuk membangunkan modal insan yang menguasai teknologi
bagi meraih manfaat ekonomi digital di kalangan masyarakat.

Bagi pengintegrasian sistem pentadbiran negeri dengan platform
digital kerajaan Persekutuan, Kerajaan Negeri Kelantan sedang
melaksanakan usaha bersepadu melalui pembangunan Portal
Perkhidmatan Digital Bersepadu vyang dikenali sebagai Portal
Digital Kelantan yang Jjuga berfungsi sebagai gerbang utama bagi
perkongsian maklumat merentasi Jjabatan dan agensi, sekaligus
membolehkan integrasi yang lebih lancar dengan platform digital
persekutuan. Portal ini akan disokong oleh pembangunan Kelantan
Integrated Smart Data Hub, iaitu pangkalan data bersepadu negeri
yang berperanan sebagai hab maklumat strategik bagi menyokong
pertukaran dan analisis data daripada pelbagai sumber kerajaan
negeri serta persekutuan. Walau bagaimanapun pengintegrasian ini
akan dijalankan secara berperingkat-peringkat berdasarkan kepada
keperluan kerajaan negeri dan persekutuan dengan mengambilkira
aspek integriti data dan kebolehlaksanaan.




19. YB TUAN SHAARI BIN MAT YAMAN - BUNUT PAYONG

Minta YAB Ustaz Dato’ Panglima Perang Menteri Besar nyatakan
berapakah jumlah taman rekreasi dalam bandar Kota Bharu dan adakah
Kerajaan bercadang untuk menambah Dbilangan taman rekreasi sedia
ada.

JAWAPAN : (YB TUAN HILMI BIN ABDULLAH)

Jumlah taman rekreasi dalam Bandar Kota Bharu adalah sebanyak enam
(6) kawasan. Kawasan-kawasan tersebut adalah:

i. Taman Perbandaran Tengku Anis
ii. Taman Hijau

iii. Padang Merdeka / Dataran Rehal
iv. Padang Perdana / Padang Turf
v. Taman Poket (Taman Kenangan)
vi. Taman Indra

Kerajaan Negeri melalui MPKB-BRI bercadang untuk menambah taman-
taman poket dalam kawasan Bandar Kota Bharu bagi kegunaan awam
pada masa hadapan.

Antara usaha-usaha untuk menambahkan bilangan taman rekreasi sedia
ada adalah sebagaimana berikut:

i. Mewartakan tanah vyang telah direzabkan sebagai kawasan
lapang dalam setiap permohonan kelulusan pelan susun atur
bagi tanah-tanah yang melebihi 5 ekar.

ii. Mensyaratkan penyediaan kawasan lapang bagi projek-projek
pembangunan berskala besar di peringkat kebenaran merancang.




20. YBM TUAN KU MOHD ZAKI BIN HUSSIN - DABONG

Minta YAB Ustaz Dato’ Panglima Menteri Besar nyatakan, Apakah
penanda aras kejayaan yang telah di tetapkan oleh Kerajaan Negeri
bagi mengukur keberkesanan inisiatif Kelantan sebagai negeri
Jelapang Makanan Negara?

JAWAPAN : (YB DATO’HAJI TUAN MOHD SARIPUDIN BIN TUAN ISMAIL)

Penanda Aras Kejayaan adalah dengan pelaksanaan gerak kerja
berdasarkan daripada penetapan sasaran melalui Hala Tuju Portfolio
Kerjaan Negeri  Kelantan 2024-2028 Berdasarkan Penghayatan
Membangun Bersama Islam 2023-2033. Di bawah portfolio Pertanian,
menggariskan 7 bidang fokus, 34 strategi dan 82 pelan tindakan
bagi memastikan pencapaian Kelantan sebagai Jelapang Makanan
Negara antaranya dengan sasaran peningkatan pengeluaran hasil
pertanian utama dan makanan asas seperti pengeluaran padi dan beras
termasuk pengeluran beras melalui kilang padi di negeri Kelantan.
Kejayaan pewujudan Kilang Padi Beras Darulnaim dengan usahasama
anak syarikat negeri, KPKB dengan pemain industri merupakan
langkah bagi mencapai sasaran tersebut.

Selain itu, kerajaan sentiasa membangunkan tanah-tanah terbiar
bagi memastikan pengeluaran hasil pertanian utama seperti sayuran
dan buahan dapat ditingkatkan. Ia merupakan salah satu inisiatif
penting dalam dasar keselamatan makanan negara dan juga merangsang
ekonomi luar bandar. Sejumlah peruntukkan berjumlah
RM26,336,600.00 bagi membangunkan tanah terbiar telah digunakan
bagi tujuan tersebut bermula 2006 sehingga 2024 dan seluas 3,332.92
hektar tanah telah dibangunkan di seluruh negeri. Pada tahun ini,
projek pembangunan tanah terbiar diteruskan melalui peruntukan
RM600,000.00 oleh kerajaan negeri Kelantan.Tanah-tanah ini
diusahakan dengan tanaman kekal seperti kelapa, durian dan limau
madu, serta tanaman singkat masa (cash crop) seperti tembikai,
nenas, c¢ili, timun, jagung, melon dan sayur-sayuran.

Kerajaan turut menggalakkan pembangunan industri hiliran bagi
menambah nilai kepada hasil pertanian tempatan. Penggunaan
teknologi pertanian moden seperti fertigasi, dron, automasi dan
pertanian pintar. Sasaran peningkatan hasil pertanian negeri yang
akan memenuhi keperluan sara diri seterusnya meningkatkan tahap
sara diri (SSL) negeri adalah penanda aras kejayaan Kelantan
sebagai Jelapang Makanan Negara.SALOR

21. YB TUAN SAIZOL BIN ISMAIL - SALOR

Minta YAB Ustaz Dato’ Panglima Perang Menteri Besar nyatakan,
apakah wusaha Kerajaan Negeri dalam memastikan keperluan tenaga
kerja mahir di Kelantan dapat ditingkatkan serta sektor vyang
berkaitan?

JAWAPAN : (YB DATO’WAN ROSLAN BIN WAN HAMAT)

Berdasarkan Data Pemeriksaan Majikan Sektor Pembuatan Tahun 2024,
sektor pembuatan merupakan tunjang kepada pertumbuhan ekonomi
negeri Kelantan. Daripada pemeriksaan ke atas 30 buah syarikat,
majoriti daripada syarikat-syarikat ini terlibat dalam pelbagai
bidang pembuatan seperti elektronik, makanan, bahan binaan, kimia
industri, petroleum, farmaseutikal serta peralatan perubatan dan
pergigian.

Sektor pembuatan ini jelas menjadi antara penyumbang utama kepada
peluang pekerjaan di Kelantan dan memperlihatkan keperluan yang
semakin meningkat terhadap tenaga kerja mahir. Antara syarikat
utama yang direkodkan ialah ROHM Electronics (Malaysia) Sdn. Bhd.,
sebuah syarikat dalam bidang elektronik yang menggaji seramai
2,100 orang pekerja, menjadikannya syarikat dengan Jjumlah tenaga
kerja tertinggi dalam senarai. Diikuti oleh ERAWAN LMW Industries
Sdn. Bhd. dalam bidang gas perindustrian dengan 331 pekerja, dan
TERANG NUSA Sdn. Bhd. dalam sektor produk getah dengan 329 pekerja.
Secara keseluruhannya, hampir semua syarikat yang diperiksa masih
bergantung besar kepada pekerja tempatan, dengan jumlah
keseluruhan tenaga kerja tempatan mencecah hampir 1,844 orang.
Walaupun terdapat kehadiran pekerja asing, Jjumlahnya masih
terkawal dan tertumpu kepada sektor tertentu yang memerlukan
kepakaran atau kerja berintensiti tinggi seperti konkrit pratuang
dan industri kimia.

Kerajaan Negeri menyedari keperluan untuk memastikan bekalan
tenaga kerja mahir terus mencukupi dan seiring dengan keperluan
industri. 1Ini boleh dilakukan melalui peningkatan akses dan
kualiti pendidikan serta latihan kemahiran teknikal di institusi
TVET seperti kolej wvokasional, politeknik dan pusat latihan

industri. Latihan vyang ditawarkan perlu diselaraskan dengan
permintaan semasa industri, contohnya dalam bidang elektronik,
pembinaan, makanan dan minuman, serta farmaseutikal. Program

peningkatan kemahiran (upskilling) dan latihan semula (reskilling)
juga perlu diperluaskan, khususnya kepada golongan Dbelia,
penganggur, dan pekerja sedia ada agar mereka mampu mengisi
kekosongan kerja vyang ditawarkan di negeri sendiri tanpa perlu
berhijrah ke negeri lain.

Dalam masa yang sama, Kerajaan Negeri boleh memperkukuh wusaha
pemadanan tenaga kerja dengan mewujudkan Pusat Pemadanan Tenaga
Kerja Negeri yang menghubungkan secara langsung graduan TVET dan
majikan yang memerlukan kemahiran tertentu. Pemberian insentif
kepada syarikat yang melatih dan menggaji pekerja tempatan juga
harus dipertimbang sebagai langkah strategik untuk mengurangkan
kebergantungan kepada pekerja asing. Tumpuan juga perlu diberikan
kepada sektor strategik seperti elektronik, kimia, bahan binaan,
dan pemprosesan makanan kerana sektor ini menunjukkan pertumbuhan
yang memberangsangkan serta mempunyai potensi besar dalam menjana
pekerjaan berkemahiran tinggi dan berpendapatan baik.

Kesimpulannya, data pemeriksaan 1ini menjadi asas penting dalam
perancangan tenaga kerja negeri. Ia bukan sahaja membantu kerajaan
memahami keperluan sebenar industri, malah membolehkan langkah
yvang lebih berfokus diambil untuk melahirkan tenaga kerja tempatan
yvang kompeten dan bersedia menyumbang kepada pembangunan ekonomi
negeri Kelantan secara mampan dan berdaya saing.




